
		ਵਿਕੀਸਰੋਤ ਤੋਂ

		


		

		
		

		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਹ ਸਫ਼ਾ ਪ੍ਰਮਾਣਿਤ ਹੈ


ਫੇਰ ਧਿਆ ਲੋ ਧਰਤੀ ਮਾਤਾ ਨੂੰ 

ਜਿਸ ਤੇ ਪੈਰ ਟਕਾਇਆ 

ਧੰਨੇ ਭਗਤ ਨੇ ਕੀਤੀ ਭਗਤੀ 

ਪਥਰਾਂ ਚੋਂ ਪ੍ਰੱਭੂ ਪਾਇਆ 

ਪੂਰਨ ਭਗਤ ਨੇ ਕੀਤੀ ਭਗਤੀ 

ਸੇਜ ਨਾ ਕਬੂਲੀ ਸਿਰ ਵਢਵਾਇਆ 

ਮੋਰ ਧਜ ਰਾਜੇ ਨੇ  

ਪੁੱਤ ਵੱਢ ਸ਼ੇਰ ਨੂੰ ਪਾਇਆ 

ਹਰੀ ਚੰਦ ਰਾਜੇ ਨੇ 

ਸੋਨੇ ਦਾ ਬੋਹਲ ਲੁਟਾਇਆ 

ਸ਼ਿਵਕਾਂ ਰਾਣੀ ਨੇ 

ਰੌਣ ਬੜਾ ਸਮਝਾਇਆ 

ਰੌਣ ਪਾਪੀ ਨਾ ਸਮਝਿਆ 

ਮੱਥਾ ਰਾਮ ਚੰਦਰ ਨਾਲ ਲਾਇਆ 

ਛਲ ਕੇ ਸੀਤਾ ਨੂੰ-

ਵਿੱਚ ਲੰਕਾ ਦੇ ਲਿਆਇਆ




14



 

ਪਾਪੀ ਲੋਕ ਨਰਕ ਨੂੰ ਜਾਂਦੇ 

ਕਹਿੰਦੇ ਲੋਕ ਸਿਆਣੇ 

ਨੰਗੇ ਪਿੰਡੇ ਤੁਰਦੇ ਜਾਂਦੇ 

ਕਿਆ ਰਾਜੇ ਕਿਆ ਰਾਣੇ 

ਕੰਸ, ਰੌਣ, ਹਰਨਾਕਸ਼ ਵਰਗੇ 

ਕਰਗੇ ਸਭ ਚਲਾਣੇ 

ਖਾਲੀ ਹੱਥੀਂ ਤੋਰ ਦੇਣਗੇ 

ਛੱਡਕੇ ਤਸੀਲਾਂ ਥਾਣੇ 

ਨੇਕੀ ਖੱਟ ਬੰਦਿਆ-

ਧਰਮ ਰਾਜ ਦੇ ਭਾਣੇ

ਚਲ ਵੇ ਮਨਾਂ ਬਿਗਾਨਿਆ ਧਨਾ 

ਕਾਹਨੂੰ ਪ੍ਰੀਤਾਂ ਜੜੀਆਂ 

ਓੜਕ ਏਥੋਂ ਚਲਣਾ ਇਕ ਦਿਨ 

ਕਬਰਾਂ ਉਡੀਕਣ ਖੜੀਆਂ 

ਉਤੋਂ ਦੀ ਤੇਰੇ ਵਗਣ ਨ੍ਹੇਰੀਆਂ 

ਲੱਗਣ ਸੌਣ ਦੀਆਂ ਝੜੀਆਂ 

ਅੱਖੀਆਂ ਮੋੜ ਰਿਹਾ

